
長興侯耿炳文濬西安府涇陽縣洪渠堰高陵等五縣大

獲灌漑之利

十一月甘露降于圜丘靑松之上時　上詣齋宮省視壇

塲親覩甘露凝枝懸𡸁上下有若明珠命採而嘗之甘如

飴詔羣臣從行者共採食之儒臣咸獻歌詩以頌德　上

曰人之常情好祥惡妖然天道幽微莫測若恃祥而不戒

祥未必皆吉覩妖而能懲妖未必皆㐫葢聞災而懼或蒙

見休見瑞而喜或以致咎何則凡人懼則戒心常存喜則

侈心易縱朕德不逮惟圖修省之不暇豈敢以此爲已所

致哉因著甘露論以示羣臣○發罪人於鳳陽工役屯種

　〈時下令各處人民襍犯死罪者免死工役終身徒流者照年限工役其官吏受賊及犯罪當罷軄者發厚陽屯〉

　〈種犯流罪者鳳陽工役一年然後屯種〉

詔江陰侯吳良監鑄大鐘于鳳陽○上欲命宋濂參中盡

大政濂辭曰臣無他長惟文學是攻今待罪禁林恩莫大

矣臣誠不願居要樞　上愈厚之每日令侍膳詢訪舊章

講求治道

十二月故元太尉納哈出入寇遼東都指揮馬雲葉旺擊

敗之遁去

　〈時納哈出來寇云旺偵知其將至命葢州衛指揮吳立等嚴兵城守虜至堅壁勿與戰納哈出至見城中有備〉

　〈徑趨金州城池未完軍士寡少指揮王富督勵士卒分守諸門選精銳登城以禦之納哈出裨將乃刺吾自恃〉

--

　〈驍勇率數百騎挑戰城上發箭中之被傷悶絕遂獲之虜勢大沮納哈出慮援至引兵退走不敢經養州乃由〉

　〈城南十里外從柞河遁歸葉旺覺之先移兵柞河自連雲島至窟駝塞十餘里沿河疊冰爲墙以水淋之經宿〉

　〈皆凝結隱然如城藏釘板於沙甲設陷馬穽於平地伏兵待之命老弱捲旗登兩山閒諭以聞砲卽豎旗令指〉

　〈揮周鶚等各肅兵以俟虜兵見寂無人形抄過城南砲發伏兵四起兩山旌旗蔽空鼓聲震動矢石雨下虜駭〉

　〈倉皇北奔趨連雲島遇冰城馬不能前皆陷入穽中遂大潰馬雲復於城中出兵追擊至將軍山畢栗河斬戮〉

　〈虜人馬及凍死者甚衆旺等乘勝追至猪兒峪獲其士馬無筭納哈出僅以身免捷聞上遣使齎勑獎勞遼東〉

　〈諸將擢馬雲葉旺都督僉事〉

陝州人獻天書斬之○召致仕禮部尙書陶凱爲國子監

祭酒

丙辰〈洪武九年〉

正月遣官祭功臣于鷄籠山廟以指揮僉事余隆等百二

十一人祔

二月定諸王公主歲供之數○太安州民於蒿里得玉極

內有玉𥳑十六獻諸朝驗其刻乃宋眞宗祀太山后土文

上命仍瘞其地

三月詔免河南北平山西陝西浙江江西福建湖廣等省

安慶揚州徽州池州等郡今年稅糧○命中山侯湯和穎

川侯傅友德等帥師往延安備元逋臣伯顏帖木兒入寇

和等至延安伯顏帖木兒請和　上命諸將悉還獨留傅

友德屯兵以備之未幾伯顏帖木兒果犯邊友德設伏大

